
समर न्यूज ।  मोहाली
 

आम आदमी पार्टी के वरिष्ठ नेता 
एवं मोहाली से विधायक कुलवंत 
सिंह ने दावा किया कि मुख्यमंत्री 
भगवंत सिंह मान के नेतृत्व में पंजाब 
सरकार द्वारा लागू की गई जनहितैषी 
योजनाओं और विकास कार्यों के 
चलते 2027 के विधानसभा चुनाव 
में आम आदमी पार्टी एक बार फिर 
सरकार बनाएगी। 
   उन्होंने कहा कि सरकार लोगों 
के बीच जाकर उनकी राय और 
समस्याएं जानने के लिए लगातार 
‘लोक मिलनी’ कार्यक्रम आयोजित 
कर रही है। गांव मौजपुर और रायपुर 
कलां में आयोजित जनसभाओं को 
संबोधित करते हुए कुलवंत सिंह 
ने कहा कि आम आदमी पार्टी 
ने चुनाव के समय जो वादे और 

गारंटियां दी थीं, उन्हें पूरा करने का 
प्रयास किया गया है। उन्होंने कहा 
कि अब गांवों में किए गए विकास 
कार्यों की विस्तृत समीक्षा भी की जा 
रही है और जो काम बाकी हैं, उन्हें 
पूरा करवाया जाएगा। विधायक ने 
बताया कि रायपुर कलां में रंगला 
पंजाब अभियान के तहत नालों 
के निर्माण के लिए 5 लाख रुपये, 
लांडरां रोड से फिरनी तक सड़क 

की मरम्मत के लिए 10 लाख रुपये 
और धर्मशाला चौक के निर्माण पर 
करीब 8 लाख रुपये खर्च किए गए 
हैं। चार जरूरतमंद परिवारों के लिए 
6.5 लाख रुपये जारी किए गए हैं, 
जबकि करीब 37 लाख रुपये की 
लागत से खेल मैदान का निर्माण 
किया जा रहा है। सरपंच चौक के 
लिए भी 5 लाख रुपये दिए गए हैं।
उन्होंने बताया कि गांव मौजपुर में 

गलियों और नालियों की जगह पाइप 
बिछाने के लिए 5 लाख रुपये, 
फिरनी के शेष हिस्से के निर्माण के 
लिए 7 लाख रुपये, स्ट्रीट लाइटों 
के लिए 4 लाख रुपये और लिंक 
रोड से स्कूल तक पेवर्स लगाने 
के लिए 3 लाख रुपये जारी किए 
गए हैं। इसके अलावा करीब 35 
लाख रुपये की लागत से लाइब्रेरी 
का निर्माण किया जा रहा है। दो 

जरूरतमंद परिवारों के लिए 4 लाख 
रुपये और थापर मॉडल के तहत 
गांव के तालाब के नवीनीकरण के 
लिए करीब 16 लाख रुपये खर्च 
किए जा रहे हैं।
   कुलवंत सिंह ने दावा किया कि 
मोहाली विधानसभा क्षेत्र में शांति का 
माहौल है और लोगों की समस्याओं 
को प्राथमिकता के आधार पर हल 
किया जा रहा है। 
   उन्होंने जनसभाओं में उमड़ी 
भीड़ को सरकार के प्रति लोगों 
के विश्वास का संकेत बताया। 
इस अवसर पर कुलदीप सिंह 
समाना, वरिष्ठ डिप्टी मेयर आरपी 
शर्मा, डिप्टी मेयर हरपाल सिंह चन्ना, 
अवतार सिंह मौली, अमरजीत सिंह 
सिद्धू, गुरजंट सिंह, मनप्रीत सिंह, 
लखमीर सिंह सहित अन्य नेता और 
पंचायत प्रतिनिधि मौजूद रहे।

जनहितैषी योजनाओं के दम पर 2027 में बनेगी आप की सरकार: कुलवंत सिंह

फॉर्च्यूनर से पुलिस की वर्दी, 
करीब दो लाख रुपये नकद, 
चेक बुक और शराब की  
बोतल मिलने की बात; पुलिस 
जांच में जुटी

समर न्यूज ।  पंचकूला
 

सेक्टर-7 और सेक्टर-8 के लाइट 
प्वाइंट पर बीती रात एक तेज रफ्तार 
फॉर्च्यूनर और थार के बीच जोरदार 
टक्कर हो गई। टक्कर इतनी तेज 
थी कि थार सड़क पर पलट गई।  
हादसे के बाद फॉर्च्यूनर चालक 
अपनी गाड़ी मौके पर छोड़कर 
फरार हो गया।
   मामला उस समय और गंभीर 
हो गया, जब फॉर्च्यूनर की तलाशी 
के दौरान गाड़ी से पुलिस की वर्दी, 
करीब दो लाख रुपये नकद और 
एक चेक बुक मिलने की बात सामने 
आई। बताया जा रहा है कि चेक 
बुक पर खुड्डा से जुड़ा नाम दर्ज है। 

इसके अलावा गाड़ी के डैशबोर्ड 
से शराब की बोतल मिलने की भी 
जानकारी सामने आई है। हालांकि 
यह अभी स्पष्ट नहीं है कि हादसे के 
समय चालक ने शराब पी रखी थी 
या नहीं। इसकी पुष्टि जांच के बाद 
ही हो सकेगी। गाड़ी में मिली पुलिस 
की वर्दी को लेकर भी कई सवाल 
खड़े हो गए हैं। 
   पुलिस यह पता लगाने में जुटी है 
कि वर्दी किसकी है और फॉर्च्यूनर 
चला रहा व्यक्ति किसी पुलिसकर्मी 
से जुड़ा था या नहीं। हादसे के बाद 
चालक का मौके से फरार होना 
भी जांच का महत्वपूर्ण हिस्सा है। 
पुलिस गाड़ी के मालिक और चालक 
की पहचान करने के साथ मौके से 
मिले सामान की भी जांच कर रही 
है। बताया जा रहा है कि हादसा 
कैमरे में भी कैद हुआ है। पुलिस 
सीसीटीवी फुटेज व अन्य सबूतों के 
आधार पर जांच कर रही है।

पंचकूला में जोरदार टक्कर से थार 
पलटी; चालक गाड़ी छोड़कर फरार 

 समर न्यूज ।  मोहाली
 

मोहाली के एयरोसिटी स्थित ‘ए’ 
ब्लॉक में एक निजी अस्पताल की 
निर्माणाधीन इमारत के बेसमेंट में मिट्टी 
धंसने से दो मजदूरों की मौत हो गई, 
जबकि एक अन्य मजदूर घायल हो 
गया। मामले में पुलिस ने साइट इंचार्ज 
हरिंदर, फोरमैन राम बाबू, ठेकेदार 
राजेश चौहान तथा अन्य संबंधित 
व्यक्तियों के खिलाफ बीएनएस की 
धाराओं 106 और 125(ए) के तहत 
मामला दर्ज किया है। 
   अस्पताल की इमारत के बेसमेंट का 
निर्माण कार्य चल रहा था। इसी दौरान 
सड़क की ओर से मिट्टी खिसकने के 
कारण एक तरफ की दीवार भी धंस 
गई। हादसे के समय मौके पर चार 
मजदूर काम कर रहे थे। इनमें से एक 
मजदूर सुरक्षित बाहर निकल आया, 
जबकि तीन मजदूर मलबे में दब गए। 
राहत एवं बचाव कार्य के दौरान दबे 

मजदूरों को बाहर निकालकर गंभीर 
हालत में अस्पताल पहुंचाया गया। 
बाद में दो मजदूरों उदवीर और 
उमिंदर की मौत की पुष्टि हुई, जबकि 
घायल मजदूर अनुज का अस्पताल में 
इलाज चल रहा है। डीएसपी सिटी-2 
हरसिमरन सिंह बल ने बताया कि देर 
रात तक बचाव कार्य जारी रहा। 
   पुलिस ने मृतकों के शवों का 
पोस्टमार्टम करवाकर उनके परिजनों 
को सौंप दिया है। निर्माण कार्य 
करवा रहे संबंधित लोगों और कंसोट 
कंस्ट्रक्शन कंपनी के प्रबंधकों के 
खिलाफ मामला दर्ज कर लिया गया 
है। पुलिस अब हादसे के कारणों और 
निर्माण स्थल पर सुरक्षा मानकों की 
पालना की भी जांच कर रही है।

एयरोसिटी में निर्माणाधीन बेसमेंट 
धंसने से दो मजदूरों की मौत, केस

समर न्यूज। मोगा

मोगा जिले के बाघापुराना क्षेत्र की 
जेएमसी कंस्ट्रक्शन कंपनी पर एक 
करोड़ रुपये से अधिक का जीएसटी 
बकाया होने के मामले में राज्य कर 
एवं आबकारी विभाग ने कार्रवाई 
की है। विभाग ने कंपनी की करीब 
20 मरला व्यावसायिक जमीन कुर्क 
कर ली है। अधिकारियों के अनुसार 
कंपनी को बकाया कर जमा कराने 
के लिए कई बार नोटिस दिए गए, 
लेकिन भुगतान नहीं किया गया। 
इसके बाद जीएसटी कानून के तहत 
वसूली की कार्रवाई शुरू की गई। 
   विभाग के सहायक आबकारी 
एवं कराधान अधिकारी मनु गर्ग 
के अनुसार कुर्क की गई जमीन 
बाघापुराना उपमंडल के कालेके गांव 
में है। जमीन को बेचने, हस्तांतरित 
करने या गिरवी रखने पर रोक लगा 
दी गई है। अधिकारियों ने कहा कि 
लगातार कर नहीं चुकाने वाले अन्य 
डिफॉल्टरों पर भी कार्रवाई की जाएगी।

एजेंसी। नई दिल्ली

सुप्रीम कोर्ट ने शिरोमणि अकाली 
दल अध्यक्ष और पंजाब के पूर्व 
उपमुख्यमंत्री सुखबीर सिंह बादल की 
उस याचिका को खारिज कर दिया, 

जिसमें उनके खिलाफ 
चल रही आपराधिक 
मानहानि की कार्यवाही 
रद्द करने की मांग की 

गई थी। न्यायमूर्ति दीपांकर दत्ता और 
न्यायमूर्ति शील नागू की पीठ ने मामले 
में हस्तक्षेप करने से इनकार किया।
   यह मामला 2017 के पंजाब 
विधानसभा चुनाव के दौरान दिए गए 
कथित बयानों से जुड़ा है। अखंड 
कीर्तनी जत्था से जुड़े राजिंदर पाल 
सिंह ने आरोप लगाया था कि बादल 
ने संगठन को प्रतिबंधित आतंकवादी 
संगठन बब्बर खालसा इंटरनेशनल 
का ‘राजनीतिक मोर्चा’ बताया 
था। शिकायतकर्ता ने इसे अपनी  
प्रतिष्ठा को नुकसान पहुंचाने वाला 
बयान बताया था।

समर न्यूज | चंडीगढ़

पंजाब स्टेट पावर कॉरपोरेशन 
लिमिटेड (पावरकॉम) ने राज्य 
में स्मार्ट बिजली मीटर लगाने के 
लिए 328.83 करोड़ रुपये का 
ठेका रद्द कर दिया है। यह ठेका 
केंद्रीय सार्वजनिक क्षेत्र की कंपनी 
टेलीकम्युनिकेशंस कंसल्टेंट्स इंडिया 
लिमिटेड (टीसीआईएल) को दिया 
गया था। पावरकॉम ने ठेका रद्द करने 
के साथ कंपनी की 9.86 करोड़ रुपये 
की बैंक गारंटी भी जब्त कर ली है। 
  पावरकॉम के अध्यक्ष एवं प्रबंध 
निदेशक डॉ. बसंत गर्ग के अनुसार, 
पांचों जोन के टेंडर में कई विसंगतियां 
सामने आई थीं। इनमें कंपनी के खराब 
प्रदर्शन और बोली में बताई गई दरों 
से जुड़ी गड़बड़ियां प्रमुख हैं। उन्होंने 
कहा कि नए सिरे से टेंडर जारी किया 
जाएगा। टीसीआईएल को 30 जनवरी 
को ठेका दिया गया था।

समर न्यूज | रोपड़ 

प्रवर्तन निदेशालय (ईडी) ने करीब 
100 करोड़ रुपये के कथित साइबर 
धोखाधड़ी मामले में शुक्रवार को 
रोपड़ जिले के नंगल स्थित मुख्य 
आरोपी विजय राज कपूरिया के घर 
पर छापेमारी की। मामला एक कथित 
अवैध कॉल सेंटर से जुड़ा है, जिसके 
माध्यम से विदेशों में रहने वाले लोगों 
को फर्जी कॉल के जरिए ठगने का 
आरोप है। 
   पुलिस की जांच में सामने आया था 
कि नंगल क्षेत्र से कथित तौर पर कॉल 
सेंटर संचालित किया जा रहा था और 
इसके जरिए विदेशियों को धोखाधड़ी 
वाली कॉल की जाती थीं। इसी मामले 
में धन के लेनदेन और कथित मनी 
लॉन्ड्रिंग की जांच ईडी कर रही है। 
ईडी की कार्रवाई का उद्देश्य कथित 
साइबर ठगी से अर्जित धन के स्रोत 
और उसके लेनदेन का पता लगाना है।

 समर न्यूज  | जालंधर 

पंजाब के जालंधर जिले के युवा 
वॉलीबॉल खिलाड़ी सुखमीत ने 
दो बार चयन ट्रायल में असफल 
होने के बाद आखिरकार भारत की 
अंडर-17 विश्व चैंपियनशिप टीम 
में जगह बना ली है। कतर के दोहा 
में 19 से 29 अगस्त तक आयोजित 
प्रतियोगिता में भारत समेत दुनिया 
की शीर्ष युवा टीमें हिस्सा ले रही हैं।
  सुखमीत ने 2022 और 2023 में 
भारतीय खेल प्राधिकरण के ट्रायल 
दिए थे, लेकिन दोनों बार चयन 
नहीं हो पाया। इसके बावजूद उन्होंने 
अभ्यास जारी रखा। उनके प्रशिक्षक 
यादविंदर सिंह औलख ने उनकी 
प्रतिभा और जुझारूपन को देखते 
हुए कमियों पर काम करने के लिए 
प्रेरित किया। 

21 अगस्त के बंद और 31 अगस्त 
को स्कूल बंद रखने का जिक्र 

समर न्यूज ।  चंडीगढ़
 

भारतीय जनता पार्टी के चंडीगढ़ 
स्थित प्रदेश कार्यालय को धमकी 
भरा ई-मेल मिलने का मामला सामने 
आया है। ई-मेल में 21 अगस्त के 
बंद के दौरान खुले रहने वाले शहरों 
में बम धमाके करने की धमकी दी 
गई है। संदेश में 31 अगस्त को 
स्कूल बंद रखने और दिलावर सिंह 
बब्बर को याद करने की बात भी 
कही गई है।
   यह ई-मेल भाजपा के चंडीगढ़ 
स्टेट ऑफिस की आधिकारिक 
ई-मेल आईडी पर भेजा गया। 
संदेश में ‘21 अगस्त पंजाब बंद’ 
और ‘31 अगस्त स्कूल बंद’ जैसे 
उल्लेख किए गए हैं। साथ ही पंजाब 
को खालिस्तान से जोड़ते हुए धमकी 
भरी भाषा का इस्तेमाल किया गया 

है। ई-मेल में पंजाब के डीजीपी 
का भी जिक्र किया गया है। इसके 
अलावा खालिस्तान नेशनल आर्मी 
और बब्बर खालसा से जुड़े बताए 
गए कुछ लोगों के नाम लिखे गए 
हैं। संदेश में बम और आईईडी से 
संबंधित कई दावे भी किए गए हैं, 
हालांकि इनकी अभी स्वतंत्र पुष्टि 
नहीं हुई है।
   पुलिस और अन्य सुरक्षा एजेंसियों 
ने जांच शुरू कर दी है। जांच 
एजेंसियां ई-मेल भेजने वाले की 
पहचान, आईपी स्रोत और संदेश 
की वास्तविकता का पता लगाने में 
जुटी हैं। पुलिस यह भी जांच कर 
रही है कि धमकी देने वाला किसी 
संगठन से वास्तव में जुड़ा है या 
फर्जी पहचान का इस्तेमाल कर 
डर फैलाने की कोशिश की गई है। 
फिलहाल ई-मेल में किए गए दावों 
की पुष्टि नहीं हुई है और जांच के 
बाद ही स्थिति स्पष्ट हो सकेगी।

एक करोड़ के जीएसटी 
बकाये पर मोगा फर्म 

की जमीन कुर्क 

सुप्रीम कोर्ट से सुखबीर 
को राहत नहीं, मानहानि 

मामला जारी रहेगा

पंजाब पावरकॉम का 
328 करोड़ रुपये का 
स्मार्ट मीटर ठेका रद्द

100 करोड़ के साइबर 
घोटाले में ईडी का छापा 

रोपड़ पहुंची टीम 

दो बार असफल हुए 
सुखमीत, अंडर-17 विश्व 

चैंपियनशिप टीम में

डॉक्टरों ने जांच के बाद बताया चिकित्सकीय रूप से फिट, सुप्रीम कोर्ट ने दिए थे जांच के आदेश

चंडीगढ़ मेें भाजपा कार्यालय को 
बम से उड़ाने की धमकी, अलर्ट 

समर न्यूज | लुधियाना
 

डॉ. रचना शर्मा के नेतृत्व में बाल 
विकास ट्रस्ट के परिसर में तीज 
उत्सव और सांस्कृतिक कार्यक्रम 
उत्साह एवं उल्लास के साथ 
आयोजित किया गया। 
   समारोह का मुख्य आकर्षण 
बच्चों और छात्राओं की शानदार 
सांस्कृतिक प्रस्तुतियां रहीं। कार्यक्रम 
में सुनीता मोहिन्द्रा और आफरीन 
मिगलानी ने मुख्य अतिथि, जबकि 
नीलम सरीन और साहिल ने विशेष 
अतिथि के रूप में शिरकत की। 
अतिथियों का फुलकारी, ढोल की 

थाप और पुष्पवर्षा के साथ भव्य 
स्वागत किया गया। छात्राओं ने 
लोकनृत्य, पंजाबी बोलियां और 
गिद्दा प्रस्तुत कर सभी का मन मोह 
लिया। इससे समारोह में पंजाबी 
संस्कृति की सुंदर झलक देखने  
को मिली।
   डॉ. रचना शर्मा ने कहा कि इस 
आयोजन का उद्देश्य बच्चों की 
प्रतिभा को मंच प्रदान करने के साथ 
उन्हें पंजाब की समृद्ध संस्कृति 
से जोड़ना है। प्रतियोगिताओं में 
हिस्सा लेने वाले प्रत्येक प्रतिभागी 
को नकद पुरस्कार देकर सम्मानित 
किया गया।

इस अवसर पर सुनीता मोहिन्द्रा, 
नीलम सरीन, आफरीन मिगलानी 
और साहिल का जन्मदिन भी बच्चों 
के साथ मनाया गया। बच्चों को 
कुल्फी, छोले, स्वीट कैंडी और 
खिलौने वितरित किए गए। उन्हें 
वापसी उपहार के रूप में शीतल 
पेय, बिस्कुट और साबुन भी भेंट 
किए गए।
   कार्यक्रम में बिंदु गर्ग, परमजीत 
बाजवा, स्वाति, हर्ष जैन, किरिशा, 
अकविंदर नीटू, मुस्कान, मीनाक्षी 
अरोड़ा, सीमा, रूपा सग्गड़, 
राजवीर शर्मा और हेमंत सुमन 
सहित अन्य सदस्य उपस्थित रहे।

एजेंसी | इस्लामाबाद
 

पाकिस्तान के पूर्व प्रधानमंत्री 
इमरान खान को चिकित्सकीय 
जांच के बाद शुक्रवार को फिर 
अदियाला जेल भेज दिया गया। 
73 वर्षीय खान को सुप्रीम कोर्ट 
के आदेश के अनुपालन में देर रात 
इस्लामाबाद के शिफा इंटरनेशनल 
अस्पताल ले जाया गया था। 
डॉक्टरों की विशेषज्ञ टीम ने 
उनकी जांच की और उन्हें जेल में 
रखना सुरक्षित बताया। पाकिस्तान 
सरकार के अनुसार, जांच के बाद 
उन्हें चिकित्सकीय रूप से फिट 
घोषित किया गया।
   खान अगस्त 2023 से जेल 
में हैं। उनके स्वास्थ्य, खासकर 
दाहिनी आंख की दृष्टि को लेकर 
परिवार और पाकिस्तान तहरीक-
ए-इंसाफ लगातार चिंता जताते 
रहे हैं। जेल अधिकारियों ने 
हालांकि हाल में सुप्रीम कोर्ट को 
बताया था कि उनकी आंख की 
स्थिति में काफी सुधार हुआ है 

और दृष्टि लगभग सामान्य हो गई 
है। पाकिस्तान के सुप्रीम कोर्ट ने 
खान की स्वास्थ्य संबंधी चिंताओं 
के बीच उन्हें विशेषज्ञ चिकित्सा 
जांच उपलब्ध कराने का आदेश 
दिया था। अदालत ने कहा था कि 
उन्हें शिफा इंटरनेशनल अस्पताल 
ले जाकर एक चिकित्सा पैनल से 
जांच कराई जाए। इस पैनल में 
विशेषज्ञ चिकित्सकों के साथ खान 
के निजी चिकित्सक को भी शामिल 
करने की बात कही गई थी।
   खान को भारी सुरक्षा व्यवस्था के 
बीच अदियाला जेल से अस्पताल 
पहुंचाया गया। अस्पताल के 

आसपास बड़ी संख्या में पुलिस 
और अन्य सुरक्षा बल तैनात किए 
गए थे। सुरक्षा कारणों से अस्पताल 
में उनके ठहरने को लेकर भी 
विशेष इंतजाम किए गए थे।
   जांच के बाद वापसी: 
अस्पताल में नेत्र रोग विशेषज्ञ, 
हृदय रोग विशेषज्ञ और अन्य 
चिकित्सकों ने खान की जांच की। 
इसके बाद सरकार ने कहा कि 
उनकी स्थिति ऐसी नहीं है जिसके 
लिए उन्हें अस्पताल में रखने की 
आवश्यकता हो। जांच पूरी होने के 
बाद उन्हें वापस अदियाला जेल 
भेज दिया गया। खान के समर्थक 
उनकी स्वास्थ्य स्थिति को लेकर 
लगातार बेहतर चिकित्सा सुविधा 
की मांग करते रहे हैं। 
   सरकार का कहना है कि जेल 
में भी उन्हें आवश्यक चिकित्सा 
सुविधा उपलब्ध कराई जा रही है। 
दोनों पक्षों के दावों के बीच खान 
की स्वास्थ्य स्थिति पाकिस्तान की 
राजनीति में एक संवेदनशील मुद्दा 
बनी हुई है।

डॉ. रचना शर्मा के नेतृत्व में बाल विकास ट्रस्ट ने मनाई तीज

इमरान खान अस्पताल से फिर जेल भेजे गए
एजेंसी | नई दिल्ली

 
होर्मुज जलडमरूमध्य में 21 भारतीय 
नाविकों वाले एक जहाज पर ईरानी 
बलों की गोलीबारी का वीडियो सामने 
आने के बाद समुद्री मार्ग में भारतीय 
चालक दल की सुरक्षा को लेकर 
चिंता बढ़ गई है। फेडरेशन ऑफ 
सीफेयर्स यूनियन्स ऑफ इंडिया 
(एफएसयूआई) की ओर से जारी 
वीडियो में चालक दल के सदस्य 
गोलियों से बचने के लिए जहाज के 
भीतर छिपते दिखाई दे रहे हैं। घटना 
22 अप्रैल की बताई गई है, लेकिन 
इसका वीडियो अब सामने आया है।
   रिपोर्टों के अनुसार, पनामा के झंडे 
वाले इस कंटेनर जहाज पर कुल 22 
सदस्य सवार थे, जिनमें 21 भारतीय 
थे। जहाज होर्मुज से गुजर रहा था, 
तभी ईरानी इस्लामिक रिवोल्यूशनरी 
गार्ड कॉर्प्स (आईआरजीसी) से जुड़ी 
बताई जा रही नौकाओं ने उसे घेर लिया 
और गोलीबारी शुरू कर दी। वीडियो में 
जहाज के अंदर अफरातफरी, टूटे शीशे 

और बिखरा सामान दिखाई देता है। 
चालक दल के सदस्य नीचे झुककर 
और सुरक्षित स्थानों पर छिपकर 
गोलियों से बचने की कोशिश करते 
नजर आते हैं। एफएसयूआई ने वीडियो 
जारी करते हुए संघर्ष वाले समुद्री क्षेत्र 
में काम कर रहे नाविकों की सुरक्षा के 
लिए मजबूत व्यवस्था की जरूरत पर 

जोर दिया है। संगठन का कहना है कि 
केवल सुरक्षा सलाह और दिशानिर्देश 
पर्याप्त नहीं हैं, बल्कि संकट की स्थिति 
में चालक दल को वास्तविक सुरक्षा 
और तत्काल सहायता मिलनी चाहिए। 
होर्मुज में लगातार बदलती परिस्थितियों 
के बीच भारतीय नाविकों की सुरक्षित 
आवाजाही चुनौती बन गई है।

21 भारतीयों वाले जहाज पर ईरानी हमला

बच्चों व छात्राओं की सांस्कृतिक प्रस्तुतियों ने मोहा मन, प्रतिभागियों को मिले नकद पुरस्कार

होर्मुज जलडमरूमध्य में आईआरजीसी की नौकाओं ने की गोलीबारी, छिपकर बचाई जान

{3.2 करोड़ की अनुमानित आबादी 
को ध्यान में रखकर तैयार किया 
गया दीर्घकालिक खाका

एजेंसी । नई दिल्ली
 

दिल्ली को भविष्य की जरूरतों के 
अनुरूप विकसित करने के लिए 
‘दिल्ली मास्टर प्लान 2047’ 
का अनावरण कर दिया गया है। 
इस दीर्घकालिक योजना का लक्ष्य 
राजधानी को वैश्विक स्तर पर 
प्रतिस्पर्धी, पर्यावरण के लिहाज से 
सक्षम, समावेशी और आर्थिक रूप से 
मजबूत शहर बनाना है। 
   योजना को ‘विकसित भारत 
2047’ के व्यापक लक्ष्य से जोड़ा 
गया है। मुख्यमंत्री रेखा गुप्ता ने इसे 
आने वाली पीढ़ियों के लिए व्यवस्थित 
और बेहतर दिल्ली की नींव बताते 
हुए प्रधानमंत्री नरेन्द्र मोदी का आभार 
जताया है।    मुख्यमंत्री ने कहा 
कि मास्टर प्लान गांवों, अनधिकृत 
कॉलोनियों, पुरानी आवासीय बस्तियों 

और बाजार क्षेत्रों सहित दिल्ली के 
अलग-अलग हिस्सों की जरूरतों को 
ध्यान में रखता है। बढ़ती आबादी, 
यातायात, आवास और प्रदूषण जैसी 
चुनौतियों से निपटने के लिए शहर के 
विकास को अधिक व्यवस्थित बनाने 
पर जोर दिया गया है। 
   सरकार का कहना है कि योजना का 
उद्देश्य केवल नए निर्माण को बढ़ावा 
देना नहीं, बल्कि मौजूदा शहरी ढांचे 
का बेहतर इस्तेमाल और पुनर्विकास 
भी है। मास्टर प्लान 2047 को 
भविष्य में दिल्ली की करीब 3.2 
करोड़ आबादी को ध्यान में रखकर 
तैयार किया गया है। केंद्रीय आवास 

एवं शहरी मामलों के मंत्री मनोहर 
लाल के अनुसार, आने वाले वर्षों में 
राजधानी में करीब 30 से 40 लाख 
नए फ्लैट जोड़े जाने की संभावना 
है। इससे बढ़ती आवासीय जरूरत 
को पूरा करने और शहरी विस्तार को 
नियोजित तरीके से आगे बढ़ाने में 
मदद मिलने की उम्मीद है।
   योजना में आर्थिक गतिविधियों, 
तकनीकी नवाचार और जीवन की 
गुणवत्ता के साथ दिल्ली के ऐतिहासिक 
और सांस्कृतिक स्वरूप को सुरक्षित 
रखने पर भी जोर है। सरकार का 
लक्ष्य ऐसी राजधानी विकसित करना 
है जहां आधुनिक बुनियादी सुविधाओं 

के साथ पर्यावरणीय संतुलन भी बना 
रहे। मास्टर प्लान का एक महत्वपूर्ण 
पक्ष दिल्ली को पर्यावरण के लिहाज से 
अधिक टिकाऊ बनाना है। राजधानी में 
बढ़ते प्रदूषण और यातायात दबाव के 
बीच सार्वजनिक परिवहन, हरित क्षेत्र 
और बेहतर शहरी नियोजन को महत्व 
दिया गया है। सरकार का दावा है कि 

योजना दिल्ली को आर्थिक गतिविधियों 
का मजबूत केंद्र बनाने के साथ रहने 
के लिए अधिक सुविधाजनक शहर 
बनाने की दिशा में आधार तैयार 
करेगी। मास्टर प्लान 2047 से दिल्ली 
के आवास, परिवहन, बुनियादी ढांचे 
और पुनर्विकास क्षेत्र में बड़े बदलाव 
की उम्मीद है।

‘विकसित दिल्ली 2047’ से बदलेगी राजधानी की सूरत 
मास्टर प्लान लागू, मुख्यमंत्री ने पीएम का जताया आभार

मोहाली विधानसभा क्षेत्र में ‘लोक मिलनी’ कार्यक्रमों का दौर, विकास कार्यों के लिए जारी की गई राशि का दिया ब्योराकड़े तेवर

एजेंसी | लीड्स
 

इंग्लैंड के जो रूट ने पाकिस्तान 
के खिलाफ हेडिंग्ले में खेले जा रहे 
पहले टेस्ट के दूसरे दिन शानदार 
उपलब्धि हासिल की। रूट ने 66 
रन की पारी के दौरान टेस्ट क्रिकेट 
में अपना 68वां अर्धशतक पूरा किया 
और भारत के महान बल्लेबाज 
सचिन तेंदुलकर के सर्वाधिक टेस्ट 
अर्धशतक के रिकॉर्ड की बराबरी कर 
ली। रूट ने 112 गेंदों का सामना 
किया और 10 चौके लगाए।
  रूट ने यह उपलब्धि ऐसे समय 
हासिल की, जब वह इंग्लैंड की पारी 
को संभालने में महत्वपूर्ण भूमिका 
निभा रहे थे। पाकिस्तान ने पहली 
पारी में 171 रन बनाए थे, जिसके 
जवाब में इंग्लैंड ने दूसरे दिन का 
खेल खत्म होने तक आठ विकेट पर 

366 रन बना लिए थे और 195 
रन की बढ़त हासिल कर ली थी। 
रूट के अलावा हैरी ब्रूक ने 91, 
जॉर्डन कॉक्स ने 73 और डैन लॉरेंस 
ने 51 रन बनाए। सचिन तेंदुलकर 
ने अपने 200 टेस्ट के करियर में 
68 अर्धशतक लगाए थे। रूट ने 
167वें टेस्ट में यह आंकड़ा हासिल 
किया। अब दोनों बल्लेबाज टेस्ट में 
68-68 अर्धशतक के साथ संयुक्त 
रूप से शीर्ष पर हैं। रूट के नाम 
टेस्ट क्रिकेट में 14 हजार से अधिक 
रन भी हैं और वह सर्वाधिक रन 
बनाने वाले बल्लेबाजों की सूची में 
तेंदुलकर के करीब पहुंच रहे हैं।
  रूट की नजर अब तेंदुलकर के 
एक और बड़े रिकॉर्ड पर होगी। टेस्ट 
क्रिकेट में सर्वाधिक 50 से अधिक 
रन की पारियों के मामले में भी रूट 
लगातार आगे बढ़ रहे हैं।

तेंदुलकर की बराबरी पर पहुंचे
जो रूट, टेस्ट में 68वां अर्धशतक

पुनर्विकास और बेहतर शहरी ढांचा
मास्टर प्लान में अधिक एफएआर के जरिये पुराने और कम घनत्व वाले इलाकों के 
पुनर्विकास के रास्ते खोलने की बात कही गई है। इससे मौजूदा जमीन का अधिक प्रभावी 
इस्तेमाल संभव हो सकता है। परिवहन से जुड़े विकास और आवासीय जरूरतों को एक-
दूसरे से जोड़ने की दिशा में भी प्रावधान किए गए हैं। दिल्ली में मास्टर प्लान को अंतिम 
रूप देने की प्रक्रिया लंबे समय से चल रही थी। दिल्ली विकास प्राधिकरण ने अगस्त में इसे 
मंजूरी के लिए आगे बढ़ाया था। इसके बाद केंद्र की ओर से योजना को आगे बढ़ाया गया 
और अब इसका औपचारिक अनावरण किया गया है।

केंद्र और दिल्ली सरकार का समन्वय
मुख्यमंत्री रेखा गुप्ता ने कहा कि उपराज्यपाल तरनजीत सिंह संधू के समन्वय से दिल्ली 
सरकार इस विजन को जमीन पर उतारने की दिशा में काम करेगी। उन्होंने प्रधानमंत्री 
मोदी के साथ-साथ केंद्रीय स्तर पर सहयोग देने वाले नेताओं का भी आभार जताया। 
सरकार के सामने अब सबसे बड़ी चुनौती मास्टर प्लान के प्रावधानों को समयबद्ध तरीके 
से लागू करने की है।

रॉकेट ग्रेनेड दागे जाने का दावा
वीडियो में हमले के दौरान रॉकेट-प्रोपेल्ड ग्रेनेड यानी आरपीजी दागे जाने का  
दृश्य भी दिखाई देता है। चालक दल के सदस्यों ने जहाज के अंदर छिपकर अपनी जान 
बचाई। घटना के बाद जहाज को नुकसान पहुंचा, लेकिन भारतीय चालक दल के सभी 
सदस्य सुरक्षित बताए गए। भारतीय अधिकारियों की ओर से भी नाविकों के सुरक्षित होने 
की जानकारी दी गई थी। यह घटना ऐसे समय का वीडियो सामने आने से चर्चा में आई है 
जब होर्मुज जलडमरूमध्य में पहले से ही तनाव और समुद्री यातायात संबंधी  
जोखिम बढ़े हुए हैं। हालांकि, वायरल वीडियो को मौजूदा घटनाओं से जोड़कर देखने से 
बचना जरूरी है। उपलब्ध रिपोर्टों के अनुसार यह अप्रैल की घटना है, न कि शुक्रवार  
को हुआ कोई नया हमला।

भारतीय नाविकों की सुरक्षा चिंता
होर्मुज दुनिया के सबसे महत्वपूर्ण समुद्री मार्गों में शामिल है और यहां बढ़ा तनाव 
अंतरराष्ट्रीय व्यापार तथा ऊर्जा आपूर्ति पर असर डाल सकता है। भारतीय नाविक बड़ी 
संख्या में वैश्विक समुद्री परिवहन क्षेत्र में काम करते हैं। ऐसे में संघर्ष वाले क्षेत्र से गुजरने 
वाले भारतीय चालक दल की सुरक्षा भारत के लिए महत्वपूर्ण मुद्दा बनी हुई है।


